
11-24/MOC-00101. Erabakia, zeinaren bidez Espainiako Gobernuari eskatzen baitzaio behar diren izapide guztiak bizkortzen jarrai dezan, berme guztiak mantenduz, abiadura handiko trena ahalik eta lasterren osatu eta amai dadin, Nafarroan, eta, bereziki, Zaragoza eta Castejón lotzen dituen tartea
Osoko Bilkurak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2024ko irailaren 19an onetsitako erabakia, zeinaren bidez Espainiako Gobernuari eskatzen baitiogu behar diren izapide guztiak bizkortzen jarrai dezan, berme guztiak mantenduz, abiadura handiko trena ahalik eta lasterren osatu eta amai dadin, Nafarroan, eta, bereziki, Zaragoza eta Castejón lotzen dituen tartea. Erabakia eragin zuen mozioa Nafarroako Alderdi Sozialista talde parlamentarioko Antonio Javier Lecumberri Urabayen jaunak aurkeztu zuen, eta 2024ko irailaren 17ko 104. Nafarroako Parlamentuko Aldizkari Ofizialean argitaratu zen. Hona testua:
“Nafarroako Parlamentuak Nafarroako Gobernuari eskatzen dio:
1. Izapide guztiak bizkortzen jarrai dezan, berme guztiak mantenduz, Abiadura Handiko Trena ahalik eta lasterren osatu eta amai dadin, Nafarroan, eta, bereziki, Zaragoza eta Castejón lotzen dituen tartea.
2. Espainiako Gobernuaren eta Nafarroako Gobernuaren arteko elkarrizketa arin eta eraikitzailea mantentzeko eskatzen dugu, bi administrazioak oso konprometituta dauden lan baten garapenean, zein bere ardurak eta eskumenak baliatuta.
3. Garraio eta Mugikortasun Jasangarriko Ministerioaren bidez, Kantauri-Mediterraneoa trenbide-korridoreko Iruña-Euskal "Y"aren lotura zatiari buruzko informazio-azterlanerako baterako zuzendaritzarako Sustapen Ministerioak, EAEko Administrazioak eta NFK-ko Administrazioak 2011n sinatutako Lankidetzarako Protokolo Orokorra aplikatuz, Ministerioak egin beharreko azterlanak egin ondotik, erakunde horiek horren definizioan parte hartzea berma dadin, ondoren oneste aldera Iruñerriaren eta euskal Y-a izeneko konexioaren arteko trafiko mistorako abiadura handirako trazadura-azterlan informatiboa (bide bikoitzekoa eta zabalera estandarrekoa).
4. Urteko aurrekontu-plangintza ezarriko duen kronograma bat argitara ematea, lanak ahalik eta lasterren amaitzera eramango gaituena”.
Iruñean, 2024ko irailaren 20an
Lehendakaria:  Unai Hualde Iglesias

